
Alhamdulillah, segala syukur dirafa‘kan ke hadrat Allah
Subhanahu wa Ta'ala dengan izin dan kurniaNya juga
Universiti Islam Sultan Sharif Ali menerusi Fakulti
Bahasa Arab telah berjaya menerbitkan sebuah buku
bertajuk “Perbualan Bahasa Arab Untuk Haji-‘Umrah-
Ziarah” hasil projek kolaborasi antara tenaga akademik di
Fakulti Bahasa Arab dan juga Pusat Penataran Ilmu dan
Bahasa. Projek ini sangat besar manfa‘at kepada umat
[slam khususnya para jema‘ah Haji dan ‘Umrah, dan juga
bagi mercka yang berhasrat untuk mengunjungi Tanah
Suci Makkah al-Mukarramah dan Madinah al-
Munawwarah.

Sepertimana yang saya difahamkan, buku ini bukan
sahaja memuatkan perbualan-perbualan dalam bahasa
Arab yang diterjemahkan ke dalam bahasa Melayu
mengikut tempat yang berbeza, bahkan ianya juga
mengandungi pelbagai doa’ dan juga glosari perkataan
yang dapat membantu para jema‘ah Haji, ‘Umrah dan

pengunjung ketikamana berada di Tanah Suci Makkah al-
Mukarramah dan Madinah al-Munawwarah.

Dalam kesempatan ini, saya ingin mengucapkan tahniah
dan syabas kepada Dr Siti Sara binti Haji Ahmad, Dekan
Fakulti Bahasa Arab dan juga Mantan Pengarah Pusat
Penataran Ilmu dan Bahasa sebagai ketua bagi projek ini
dan tidak lupa juga diucapkan tahniah dan syabas kepada
barisan penulis yang terdiri daripada Dr Salah Sebouai, Dr
Shohibuddin bin Laming, Dr Omari Abdallah Semasaba,
Dr Mohd Yahya Gayid Aldraib, Dr Abuel Bashar Ali
Adam, Hajah Rafizah binti Haji Abdullah dan juga Hajah
Amalena binti Haji Jarudin atas kejayaan menghasilkan
panduan perbualan bahasa Arab bagi tujuan Haji, ‘Umrah
dan Ziarah. Semoga usaha yang gigih ini akan dibalas
dengan sebaik-baik ganjaran oleh Allah Subhanahu wa
Ta‘ala juga. Amin Ya Rabbal ‘Alamin.

Dr Haji Norarfan bin Haji Zainal
Rektor
Universiti Islam Sultan Sharif Ali
Negara Brunei Darussalam

Segala rasa syukur dipanjat ke hadrat Allah Subhanahu
wa Ta'ala dengan qudrat dan iradahNya juga, buku “A/-
Muhadathah bi Al-Lughah Al-‘Arabiyyah li Aghradh al-
Hajj wa al-"Umrah wa al- Ziarah” (Perbualan Bahasa
Arab Untuk Haji-*Umrah-Ziarah) berjaya diterbitkan oleh
Universiti Islam Sultan Sharif Ali menerusi Fakulti
Bahasa Arab. Usaha ini berkat kerjasama padu antara
Fakulti Bahasa Arab dan Pusat Penataran Ilmu dan
Bahasa, yang pada dasarnya bertujuan untuk membantu
para jema‘ah Haji dan ‘Umrah serta mereka yang
berkunjung ke Makkah al-Mukarramah dan Madinah al-
Munawwarah berkomunikasi dalam bahasa Arab.
Perbualan ini mengikut situasi dan lokasi yang berbeza,
bermula dengan ketibaan di Lapangan Terbang di Jeddah,
keberadaan di Makkah al-Mukarramah dan kemudian di
Madinah  al-Munawwarah. Buku  panduan ini
mengandungi pelbagai doa’ dan glosari perkataan bagi




rujukan para jema‘ah Haji dan ‘Umrah serta pengunjung
yang tersedia dalam dua (2) bahasa; Arab dan Melayu.

Buku ini merupakan usaha yang julung-julung kalinya
dihasilkan khusus bagi para jema ‘ah Haji dan ‘Umrah di
Negara Brunei Darussalam. Dengan wujudnya buku ini,
matlamat UNISSA dan Fakulti Bahasa Arab dalam
memartabatkan bahasa Arab di negara in1 dapat
direalisasikan. Oleh yang demikian, diharapkan ianya
akan dapat dimanfaatkan sepenuhnya oleh para jema‘ah
ketika mengunjungi Makkah al-Mukarramah dan
Madinah al-Munawwarah.

Akhir kalam, buku ini tidak akan terhasil tanpa usaha dan
komitmen yang padu daripada barisan penulis yang terdiri
daripada Dr Salah Sebouai, Dr Shohibuddin bin Laming,
Dr Omari Abdallah Semasaba, Dr Mohd Yahya Gayid
Aldraib, Dr Abuel Bashar Ali Adam, Hajah Rafizah binti
Haji Abdullah dan Hajah Amalena binti Haji Jarudin.
Terima kasih juga ditujukan kepada Dr Ali Obeid Braima,
Ustaz Ahmed Sirel Khatim, Intan Nor Syahira binti Haji
Ahmad dan semua yang terlibat secara langsung ataupun
tidak langsung dalam mengungkayahkan penerbitan buku
ini. Jazakumullah Khairal Jaza.

DR SITI SARA BINTI HAJI AHMAD
Dekan Fakulti Bahasa Arab
Selaku Ketua Penyunting dan Penulis

Dengan nama Allah, aku berserah diri
kepadaNya. Tiada daya dan upaya kecuali
dengan kekuatan Allah. Ya Allah, sesungguhnya
aku berlindung kepadaMu agar aku tidak tersesat
atau disesatkan, tergelincir (jatuh) atau
digelincirkan, berbuat aniaya (zalim) atau
teraniaya, berbuat bodoh (ceroboh) atau
diperbodohkan.

Aku serahkan kamu kepada Allah yang tidak
pernah menghilangkan simpananNya.

“Dengan nama Allah, segala puji bagi Allah,
Maha Suci Tuhan yang menundukkan kenderaan
ini untuk kami, padahal kami sebelumnya tidak
mampu menguasainya. Dan sesungguhnya kami
akan kembali kepada Tuhan kami (di hari
Kiamat). Segala puji bagi Allah, Maha Suci
Engkau, Ya Allah! Sesungguhnya aku
menganiaya diriku, maka ampunilah aku.

Sesungguhnya tidak ada yang mengampuni
\ dosa-dosa kecuali Engkau.” (3x)

